
Pi Bon Pratik Tès Imèl A/B yo
Lè ou teste diferan kalite kontni, lè w voye imèl, liy sijè ak non nan liy “soti bò kote” an, ou ka wè sa ki 
pi byen mache ak piblik ou an. Pa pè pou ou kreyatif epi teste taktik diferan.

Anpil founisè sèvis imèl pèmèt tès A/B - sa vle di ou ka voye imèl ki lejèman diferan bay yon ti seksyon 
nan lis mesajri ou an. Sa pèmèt ou wè ki vèsyon nan imèl lan ki gen yon pi bon repons - epi voye 
vèsyon ki pi efikas lan bay tout lis ou an.

Direktiv pou teste nouvo kontni:

1.	 Teste yon varyab alafwa 
Si w vle konnen pi bon liy sijè an, sèl diferans ant Imèl Tès A ak Imèl Tès B an se liy sijè 
an. Si kopi an diferan ant imèl A ak B an, ou pa p konnen kisa k te rann imèl ki reyisi an 
fè diferans lan.

2.	 Chwazi piblik tès ou an (yo)
Ou ka wè kijan diferan piblik reyaji devan kontni diferan - men sonje, teste sèlman yon 
varyab alafwa.

3.	 Mezire siksè an ak atansyon
Lè w ap deside ki imèl ki te pi byen travay, li ka tante ou pou sipoze se imèl moun ouvri plis lan. 
Sa se yon bon mezi si objektif ou se pou pataje yon nòt ak sipòtè w yo, men si objektif ou se pou 
kolekte lajan, asire w ou chwazi imèl ki te jwenn plis sipòtè k ap fè kontribisyon oswa pi gwo 
kantite lajan ki kolekte an.

4.	 Kontinye teste
Yon fwa ou jwenn yon rezilta, ou pa ta dwe sipoze l ap toujou rete vre pou lis ou an. Moun 
gendwa te reyaji ak nouvote yon nouvo bouton, men pi byen reyaji ak yon lyen pou fè don 
anjeneral.

Pi Bon Pratik Imèl yo
Imèl se fason ki pi rapid, mwens koute pou atenn yon gwo piblik. Kèk platfòm imèl ki popilè 
gen ladan yo MailChimp, Send in Blue, NationBuilder, NGP ak Constant Contact.

Pi bon pratik sa yo ap ede ou ogmante repons yo epi estimile pwogram imèl ou an.

Lè w ap ekri imèl ou an, sonje pou:
•	 Demontre entansyon w. Imèl lan ta dwe konsidere sèlman si ou gen yon aksyon konkrè pou 

sipòtè ou yo.

•	 Se pou w atantif. Imèl yo toujou pi byen travay lè yo voye yo nan moman kle - nan reyaksyon ak sa k ap 
pase nan nouvèl oswa nan yon nouvo devlopman. Pwofite moman sa yo. Bay piblik ou an yon opòtinite pou 
aji epi angaje l.

•	 Ou dwe prevwayan. Piblik ou an ap gade sou ou pou pwochen etap konkrè. Yo vle konnen tou si 
patisipasyon yo te itil. Bay rapò sou yon kanpay leve fon epi kijan soutyen yo te ede fè yon chanjman 
remakab nan yon pwoblèm.

•	 Demontre respè. Sa se yon piblik ki abone ak pwòp volonte l nan pwogram ou an. Kidonk ba yo yon 
rezon pou kontinye suiv ou. Rete lokal, pou se moman ki gide w ak estrateji ak sa w ap mande yo fè.

	› Pa gasipye tan yo ak aksyon ki repete, espesyalman sa yo te fè.

Bwouyon Imèl:
Anvan ou ekri yon imèl, deside entansyon prensipal lan. Èske w vle kolekte lajan? Èske w vle moun poze 
aksyon? Oswa ou vle pataje yon istwa? Entansyon sa a pral ede konsantre sou imèl ou an.

Yon imèl = yon lide.

Ou dwe presi epi ale dwat nan pwen an. Abone/fanatik ou yo pa vle yon rezime global sou paj apwopo ou an, 
men yo gendwa motive pou bay lè yo li plan ou pou amelyore kalite edikasyon piblik lan nan anboche plis pwofesè. 
Fè yo konnen ki aksyon ou vle yo poze epi kijan sa ede pou fè yon chanjman remakab nan avansman yon sijè yo 
sousye de li.

Prezante pwoblèm lan, solisyon an ak yon apèl pou poze aksyon. Sonje solisyon an ta dwe reyalis epi 
koresponn ak echèl pwoblèm lan. Montre yo kisa ou ka akonpli ak èd yo epi w ap jwenn don yo, tan ak konfyans yo.

Toujou pale apati kè ou, epi w dwe otantik.

Nou motive pou nou aji selon valè ak emosyon nou yo. Tande estatistik yo apwopo efè danje yon politik ki ta ka 
gwoupe moun pou opoze ak li, men konsidere rakonte yon istwa pou montre kijan politik lan afekte lavi moun.

Pa egzanp: Rakonte istwa youn nan konstityan ou yo fanmi li ta ka pèdi kouvèti swen sante nan moman li plis 
bezwen l lan. Se pa tout kontestasyon ki dwe negatif. Ou ka motive piblik ou an tou nan rakonte istwa pèsonèl 
oswa sipòtè ki reprezante misyon ou an.



Planifikasyon Imèl & Rapò:
Kenbe kalandriye editoryal ou an ajou epi kontwole mezi w yo pou w konnen ki kontni k ap pi byen fonksyone.

•	 Yon kalandriye ki byen òganize ka ede ak analiz entèn, kidonk yon moun ka antre epi analize tout kontni yo 
pou semèn lan yon sèl kou.

•	 Li ka itil tou pou ekri epi pwograme imèl ou yo davans.

Pou yon echantiyon kalandriye imèl ak modèl rapò, klike la.  

https://docs.google.com/spreadsheets/d/13XciN3puP0HUoKLP8YFSzuy0huwSH8lgD_YiqB1WSms/edit#gid=553478628


Lis Kontwòl “Asirans Kalite” Imèl lan

Itilize yon lis kontwòl asirans kalite pou asire w imèl ou an korije epi pare 
pou ekspedye.

	□ Verifye moun li pral jwenn lan

	□ Verifye liy sijè an

	□ Verifye antèt la (apèsi imèl lan ki parèt nan kèk bwat resepsyon imèl) 

	□ Verifye antèt la: èske logo an bon? Èske yo ka klike sou logo an nan paj akèy ou an?

	□ Si w ap voye l bay plizyè lis, asire w kantite moun k ap resevwa l yo sanble kòrèk.

	□ Li kontni vèsyon HTML lan epi verifye l ak dokiman kopi an - verifye pou tout fòma ak kopi

	□ Korije: Verifye kontni imèl lan pou detekte fot de fwap oswa gramatikal

	□ Verifye tout foto (si sa aplikab) epi asire w yo gen yon chan “alt text” - ou ka ranpli ki dekri foto an 
pou aksesibilite

	□ Asire w anba paj lan gen deklarasyon konfidansyèl, adrès lan ak yon lyen pou dezabone

	□ Klike sou tout lyen yo ki anba paj lan, ansanm ak enfòmasyon kontak yo. Èske yo kòrèk?

	□ Klike sou tout lyen yo epi asire w yo louvri nan yon nouvo onglè epi ale sou paj akèy ki kòrèk lan.

	□ Fini sekans lan pou paj akèy lan - èske sekans lan fè sans?

	□ Verifye lyen yo pou kòd sous ( si w ap retrase trafik sit entènèt ou an)

	□ Louvri tès imèl lan sou telefòn ou - èske li bon?

	□ Verifye moun ki voye l lan parapò ak siyati an. Asire w yo koresponn

	□ Si w ap pwograme imèl ou an alavans, asire w voye l nan bon moman



Pi Bon Pratik Rezo Sosyal yo 

Pi Bon Pratik yo
•	 Ou ta dwe pibliye sou menm sijè an sou plizyè platfòm, men adapte kontni ou an pou tire maksimòm lan apati 

chak platfòm.
	› Facebook: Itilize imaj, tag ak espas pou ede w rann piblikasyon ou an pi atiran. Piblikasyon ki pi long 

yo ap byen mache si w gen yon bon akwòch nan premye fraz ki ensite abone w yo kontinye lekti a.

	› Instagram: W ap bezwen yon imaj ki efikas, ki espektakilè, donk ou pa p bezwen pibliye l sou 
Instagram souvan. Asire w itilize hashtag epi tag lòt kont.

	› LinkedIn: Kenbe l pwofesyonèl. Pa gen okenn imaj ki nesesè, men lyen pou al nan istwa oswa blòg yo 
ka rive lwen.

•	 Pibliye l yon fason ki konsistan. Rezo sosyal yo rekonpanse sila yo ki pibliye yon fason ki konsistan epi 
ki jwenn angajman konsistan. Pibliye yon fwa chak jou sou Twitter epi kèk fwa nan yon semèn sou Facebook/
Instagram sifi.

•	 Sa yo se zouti pwogramasyon gratis sou Instagram, Facebook ak Twitter ki pèmèt ou pwograme kontni 
pou yon semèn oswa yon mwa alavans. Men lyen yo pou al nan zouti pwogramasyon ki anba yo.

•	 Ranfòse sa k mache yo. Si w wè piblik ou an ap reyaji byen ak yon sèten kalite kontni oswa mesaj, pibliye plis 
nan kalite kontni sa a.

•	 Rakonte istwa. Pa egzanp, pataje yon istwa sou yon volontè k ap fè enpak tout bon nan kominote w la, oswa 
yon manm nan kominote w la ki te sibi enpak travay ou. Apresa kite lòt moun konnen kijan yo ka rejwenn epi 
enplike yo tou.

•	 Tou mete apèl pou poze aksyon. Chak piblikasyon ta dwe gen yon apèl pou poze aksyon. Sa yo gen ladan yo:
	› Aprann plis:
	› Vin jwenn nou:
	› Enplike:
	› Enskri jodi a:
	› Li tout istwa a:

•	 Kenbe yon kalandriye editoryal: Konsistans se kle pou bati konfyans. Fè yon kalandriye editoryal pou asire 
kontni an pwograme menm nan jou ou pi okipe yo. Yon kalandriye ki byen òganize ka ede tou ak analiz entèn, 
(kidonk yon moun ka antre epi analize tout kontni yo pou semèn lan yon sèl kou) epi ede w retrase mezi yo.

Pou yon echantiyon kalandriye editoryal pou rezo sosyal ak modèl rapò, klike la. 

https://docs.google.com/spreadsheets/d/13XciN3puP0HUoKLP8YFSzuy0huwSH8lgD_YiqB1WSms/edit#gid=235860503


Resous pou Rezo Sosyal

Korije imaj?  Kreye konsepsyon 
grafik? Eksplore zouti gratis oswa ki 
pa koute chè sa yo pou ede devlope 
konsepsyon grafik:

•	 Canva 

•	 easel.ly

•	 Pixlr 

•	 Gid Sprout pou dimansyonnman sosyal

Zouti pou pwogramasyon:
•	 Instagram Creator Studio

•	 Facebook Creator Studio

•	 Tweetdeck

•	 Hootsuite

•	 Sprout Social

Èske w ap chèche galri foto ki enklizif?
•	 Nappy.co

•	 Broadly Gender Photos

Ou vle li sou tandans ak konsèy sou 
rezo sosyal yo?

•	 Abone nan bilten Sprout Social lan

http://canva.com
http://easel.ly
https://pixlr.com/
https://sproutsocial.com/insights/social-media-image-sizes-guide/
https://business.facebook.com/creatorstudio/home
https://business.facebook.com/creatorstudio/home
https://business.facebook.com/creatorstudio/home
https://tweetdeck.twitter.com/
http://hootsuite.com
https://sproutsocial.com/
https://nappy.co/
https://genderphotos.vice.com/
https://sproutsocial.com/

